
«Հայաստանի Հանրապետության կառավարության 2018 թվականի ապրիլի 12-ի N 404-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի
	1. Արդարադատության նախարարություն
	20.03.2026թ.

	
	N /27.1/13725-2026

	«Հայաստանի Հանրապետության կառավարության 2018 թվականի ապրիլի 12-ի N 404-Ն որոշման (այսուհետ՝ Որոշում) մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է Որոշման 1-ին հավելվածով սահմանված հիվանդությունների ցանկի բացատրական մասի 13-րդ և 15-րդ կետերի երկրորդ պարբերությունների վերջում լրացնել նոր նախադասություն՝ հետևյալ բովանդակությամբ.
Այն դեպքերում, երբ հրազենային կամ ականապայթյունային վիրավորման հետևանքով առաջանում է «Ա» նիշով բնորոշված առողջական վիճակ, սակայն լիարժեք բուժման, վերականգնողական միջոցառումների և ապաքինման արդյունքում վերականգնվել է տեղաշարժվելու ունակությունը (ստորին վերջույթի կամ վերջույթների դեպքում) կամ վերականգնվել են վերին վերջույթի (վերջույթների) որոշակի գործառույթները, ապա 5-րդ սյունակով փորձաքննությունը կարող է իրականացվել՝ կիրառելով «Բ» նիշը:
Այս առումով հստակեցման կարիք ունի «վերականգնվել է տեղաշարժվելու ունակությունը» և «վերականգնվել են վերին վերջույթի (վերջույթների) որոշակի գործառույթները» ձևակերպումները, քանի որ դրանք իրավական տեսանկյունից բավականին լայն ու հայեցողական են և չեն համապատասխանում իրավական որոշակիության սկզբունքին, անհասկանալի է, թե որոնք են այն նվազագույն չափանիշները, որոնք թույլ կտան փորձաքննություններն իրականացնել՝ կիրառելով Բ նիշը, որպեսզի բացառվի կոռուպցիոն ռիսկերն ու միևնույն կարգավիճակն ունեցող անձանց միջև տարբերակված մոտեցումների կիրառումը: Նույն դիտարկումը վերաբերում է նաև Նախագծի 1-ին կետի 2-րդ ենթակետին։
	Ընդունվել է մասամբ
Կարգավորումները բժշկական տերմինաբանության շրջանակներում են, որոնք սահմանված են և կիրառվում են առողջապահության ոլորտում: Դիտարկման հիման վրա որոշակի բառը փոխարինվել է շարժողական բառով:



















Ընդունվել է ի գիտություն


	2․ Նախագծի 1-ին կետում անհրաժեշտ է հստակեցնել «որոշման 1-ին հավելվածով սահմանված հիվանդությունների ցանկի բացատրական մասի» հղումը՝ ինկորպորացման հետ կապված խնդիրներից խուսափելու նպատակով՝ նկատի ունենալով, որ Որոշման մեջ բացատրական մաս առկա չէ։
	Ընդունվել է ի գիտություն
Որոշման մեջ նախկինում կատարված փոփոխություններում ևս նշվել է բացատրական մաս, որն ինկորպորացիայի շրջանակներում խնդիր չի առաջացրել:

	2. Առողջապահության նախարարություն
	27.02.2026թ.

	
	N ԱԱ/02.2/6229-2026

	«Հայաստանի Հանրապետության կառավարության 2018 թվականի ապրիլի 12-ի N 404-Ն որոշման մեջ լրացումներ և փոփոխություն կատարելու մասին» Կառավարության որոշման նախագծի շրջանակներում առաջարկվում է դիտարկել վիրավորումների և վնասվածքների հետևանքով ֆունկցիոնալության որոշակի խնդիրներ ունեցող քաղաքացիներին ապաքինումից և  ֆունկցիոնալության որոշակի վերականգնումից հետո պայմանագրային զինվորական ծառայության ներգրավելու դեպքում ծառայության համապատասխան պայմաններ ապահովելու հանգամանքը՝ հետագայում նշված քաղաքացիների առողջական վիճակի վատթարացումը կանխելու նպատակով: 
	Ընդունվել է ի գիտություն
ՀՀ կառավարության 12.04.2018թ. N 405-Ն որոշման 1-ին հավելվածի 129-րդ կետով սահմանված է համապատասխան կարգավիճակ ունեցող զինծառայողների համար անհրաժեշտ ծառայության պայմաններ ապահովելու պահանջը:

	3. Աշխատանքի և սոցիալական հարցերի նախարարություն
	05.03.2026թ.

	
	N ԱԹ//8154-2026

	Դիտողություներ և առաջարկություններ չկան:

	Ընդունվել է

	[bookmark: _Hlk226636178]4. Ֆինանսների նախարարություն
	02.03.2026թ.

	
	N 01/11-1/4913-2026

	Դիտողություներ և առաջարկություններ չկան:

	Ընդունվել է

	[bookmark: _Hlk226636925]5. Վարչապտի աշխատակազմի սոցիալական հարցերի վարչություն
	09.04.2026թ.

	
	N 02/11.7/11753-2026

	1. Նախագծի 1-ին կետով նախատեսվում է Կառավարության 12.04.2018թ. N 404-Ն որոշման N 1 հավելվածում կատարել  լրացումներ և փոփոխություն և 1-ին կետով նշված է. «… Ν 404-Ն որոշման 1-ին հավելվածով սահմանված հիվանդությունների ցանկի բացատրական մասի՝ 1) 13-րդ և 15-րդ կետերի երկրորդ պարբերությունների վերջում լրացնել նոր նախադասություն …», սակայն հարկ է նշել, որ N 1 հավելվածի 13-րդ և 15-րդ կետերը տեղակայված են «ՆՅԱՐԴԱՅԻՆ ՀԱՄԱԿԱՐԳԻ ՀԻՎԱՆԴՈՒԹՅՈՒՆՆԵՐ ԵՎ ՎՆԱՍՎԱԾՔՆԵՐԻ ՀԵՏԵՎԱՆՔՆԵՐ» բաժնում և նախագիծն ինկորպորացնելու ժամանակ խնդիրներից խուսափելու համար առաջարկում ենք քննարկել ոչ թե «բացատրական մասին», այլ կոնկրետ բաժնին անդրադարձ կատարելը:
	Ընդունվել է ի գիտություն
Որոշման մեջ նախկինում կատարված փոփոխություններում ևս նշվել է բացատրական մաս, որն ինկորպորացիայի շրջանակներում խնդիր չի առաջացրել:

	2. Նույն դիտարկումը վերաբերում է նախագծի 1-ին կետի 2-րդ ենթակետին, որտեղ նոր խմբագրությամբ շարադրվող 44-րդ կետը տեղակայված է «ՎԻՐԱԲՈՒԺԱԿԱՆ ՀԻՎԱՆԴՈՒԹՅՈՒՆՆԵՐ» բաժնում: 
	Ընդունվել է ի գիտություն
Որոշման մեջ նախկինում կատարված փոփոխություններում ևս նշվել է բացատրական մաս, որն ինկորպորացիայի շրջանակներում խնդիր չի առաջացրել:

	3. Նախագծի հիմնավորման համաձայն՝ նախագծի ընդունման արդյունքում վիրավորումներ և վնասվածքներ ստացած և ֆունկցիոնալության որոշակի խնդիրներ ունեցող քաղաքացիներին (ապաքինումից և ֆունկցիոնալության որոշակի վերականգնումից հետո) կարող է տրվել սահմանափակումով  պիտանիության վերաբերյալ համապատասխան եզրակացություն և վերջիններիս համար կստեղծվի հնարավորություն դիմելու և ներգրավվելու պայմանագրային զինվորական ծառայությանը։ Կա՞ արդյոք վերլուծություն, թե քանի հոգու է վերաբերելու տվյալ կարգավորումը, հաշվարկվա՞ծ է արդյոք տվյալ կարգավորման արդյունավետությունն ու օգտակարությունը: Արդյո՞ք տվյալ ժամանակահատվածի համար այդ կատեգորիայի անձանց վրա տարածվելու են «Զինվորական ծառայության և զինծառայողի կարգավիճակի մասին» օրենքով նախատեսված սոցիալական երաշխիքներն ու արդյո՞ք գնահատված է վերջինիս նպատակահարմարությունը: 
     
	Ընդունվել է ի գիտություն
Տվյալ փոփոխություններով ստեղծվում է հավասար հնարավորություն մեկից ավելի վերջույթի բացակայություն ունեցող անձանց /ապաքինումից և օժանդակ միջոցների օգնությամբ ֆունկցիոնալության որոշակի վերականգնումից հետո/ ևս ներգրավվել պայմանագրային զինծառայության՝ անձնական ցանկության և պետական լիազոր մարմնի ղեկավարի համաձայնության պարագայում /129-րդ կետի կիրառում/, իսկ անձնական ցանկություն ունեցող անձանց թվաքանակը կանխատեսել անհնար է:

	6. Վարչապտի աշխատակազմի պետաիրավական վարչություն
	09.04.2026թ.

	
	N 02/11.7/11753-2026

	[bookmark: _Hlk221698123]	Նախագծի 1-ին կետի 2-րդ ենթակետով սահմանվում է, որ որոշման 5-րդ և 6-րդ սյունակներով փորձաքննվողները կարող են ճանաչվել սահմանափակումով պիտանի զինվորական ծառայությանը, եթե ամպուտացիոն ծայրատի ձևավորումից և ապաքինումից հետո հենակով կամ պրոթեզավորմամբ վերականգնվել է տեղաշարժվելու ունակությունը (ստորին վերջույթի կամ վերջույթների բացակայության դեպքում) կամ պրոթեզավորմամբ վերականգնվել են վերին վերջույթի (վերջույթների) շարժողական գործառույթները՝ ի տարբերություն գործող կարգավորումների, որով նշված սյունակներով փորձաքննվողները ճանաչվում են ոչ պիտանի զինվորական ծառայության համար: Եթե նախագծային կարգավորման նպատակն է ապահովել, որ նշված անձինք ներգրավվեն այնպիսի ծառայությունում, որտեղ նշված խնդիրները խոչընդոտ չեն հանդիսանա, ապա անհասկանալի է, թե ինչու նմանատիպ փոփոխություն չի նախատեսվում նաև գործող որոշմամբ սահմանված՝ ծառայությանը ոչ պիտանի համարվելու հիմքերում առկա այլ համանման կամ ավելի թեթև առողջական խնդիրների դեպքում ևս (օրինակ՝ մեկ ձեռքի I-II մատների բացակայություն, ցանկացած երկու մատի բացակայություն, երկու ոտքի մատների բացակայություն կամ սերտաճում, առաջին մատի բացակայություն, ձեռքի 8 սմ և ավելի կարճություն կամ ոտքի 3.5 սմ-ից ավելի կարճություն և այլն)։
	Ընդունվել է ի գիտություն
Նշված դիտարկումը քննարկվել է փոփոխությունների առաջարկությունների փուլում և արդեն իսկ ընդգրկված է ՀՀ կառավարության 404-Ն որոշման մեջ, այսինքն այլ վնասվածքներով կամ վիրահատության հետևանքներով անձինք ևս հնարավորություն ունեն անձնական ցանկության և պետական լիազոր մարմնի ղեկավարի համաձայնության պարագայում /129-րդ կետի կիրառում/ ներգրավվելու պայմանագրային զինծառայության:



